
DORIVOR O‘SIMLIKLAR 
KURSINI O‘QITISH 
METODIKASINI 
TAKOMILLASHTIRISHDA 
KEYS TEXNOLOGIYALARIDAN 
FOYDALANISH
Mirzaboyev Timur Bisenbay o‘g‘li
Qoraqalpoq davlat universiteti
Dorivor o‘simliklar agroekologiyasi va
introduksiyasi kafedrasi o‘qituvchisi

Annotatsiya: Ushbu maqolada dorivor o‘simliklar kursini o‘qitish metodikasini takomillashtirishda keys texnologiyalaridan 
foydalanishning o‘rni va ahamiyati yoritilgan. Keys texnologiyalari orqali o‘quvchilar nazariy bilimlarni amaliy vaziyat-
larda qo‘llash, mustaqil fikrlash, muammoli vaziyatlarni tahlil qilish va ijodiy yondashish ko‘nikmalarini rivojlantiradilar. 
Shuningdek, keys usuli dorivor o‘simliklarning biologik xususiyatlari hamda ularning xalq tabobati va farmatsevtikadagi 
ahamiyatini chuqurroq anglash imkonini beradi.

Kalit so‘zlar: dorivor o‘simliklar, keys texnologiyasi, o‘qitish metodikasi, interfaol ta’lim, nazariya va amaliyot uyg‘unligi.
Abstract: This article highlights the role and significance of using case technologies in improving the methodology of 
teaching the course on medicinal plants. The case method enables students to apply theoretical knowledge in practical 
contexts, develop independent thinking, analyze problem situations, and enhance creative skills. Moreover, it provides 
deeper insights into the biological characteristics of medicinal plants and their importance in traditional medicine and 
modern pharmacy.

Key words: medicinal plants, case technology, teaching methodology, interactive learning, integration of theory and 
practice.
Аннотация: В статье рассматривается использование кейс-технологий в совершенствовании методики препода-
вания курса лекарственных растений. Применение кейсов способствует развитию у студентов навыков приме-
нения теоретических знаний в практических ситуациях, формированию критического и творческого мышления, 
а также умений анализа проблемных ситуаций. Кроме того, кейс-метод позволяет глубже изучить биологические 
особенности лекарственных растений и их значение в народной медицине и фармацевтике.

Ключевые слова: лекарственные растения, кейс-технология, методика преподавания, интерактивное обучение, 
интеграция теории и практики.

KIRISH
Hozirgi kunda pedagogika sohasidagi eng dolzarb vazifalardan biri – har tomonlama yetuk, bilimli, mustaqil 

fikrlaydigan shaxsni tarbiyalashdir. Bunda dars jarayonida hamda amaliy mashg‘ulotlarda talabalarning mustaqil 
ishlarini samarali tashkil etish alohida ahamiyat kasb etadi. Axborot oqimi va bilimlar doirasi tez sur’atlar bilan 
kengayib borayotgan hozirgi sharoitda barcha ma’lumotlarni faqat dars mashg‘ulotlarida talabalarga yetkazib 
berish mushkuldir. Shu bois, o‘qituvchilar talabalarning mustaqil ta’lim faoliyatini to‘g‘ri yo‘lga qo‘yishga e’tibor 
qaratishlari zarur. Xususan, biologiya ta’limi mazmunida uchraydigan muammoli masalalarni o‘qitishda “keys 
texnologiyasi”dan foydalanish yuqori samara beradi.

MAVZUGA OID ADABIYOTLAR SHARHI
Uzluksiz ta’lim tizimi va ta’lim jarayoni uchun innovatsion pedagogik texnologiyalarni ishlab chiqish 

hamda ularni amaliyotga tatbiq etish bo‘yicha xorijiy va mahalliy olimlardan V.P. Bespalko, P.Ya. Galperin, 
S.Ye. Rubinshteyn, L.S. Vigotskiy, A.N. Leontev, G.K. Selevko, N.F. Talizina, I.S. Yakimanskaya, J.G‘. Yo‘ldo-
shev, N. Muslimov, B.S. Abdullayeva, J.O. Tolipova, I.V. Dushina, L. Golish, U.E. Raxmatov, N.B. Sultanova, 
I.T. Azimov, S.I. Zayniev, S.Z. Jumaev kabi tadqiqotchilar turli ilmiy izlanishlar olib borganlar.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

169

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, sentyabr, 9-son

TADQIQOT METODOLOGIYASI
Keys-stadi interaktiv ta’lim metodi sifatida talabalar tomonidan eng afzal ko‘riladigan metodlar qatoriga kirib 

bormoqda. Buning sababi shundaki, ushbu metod talabalarga tashabbus bildirish, nazariy bilimlarni o‘zlashti
rish, amaliy ko‘nikmalarni shakllantirish va mustaqil fikrlash imkonini beradi. O‘z navbatida, vaziyatlarni tahlil 
qilish jarayoni talabalarning kasbiy shakllanishiga kuchli ta’sir ko‘rsatadi, ularning kasbiy jihatdan “ulg‘ayishiga” 
xizmat qiladi, ta’lim olishga bo‘lgan qiziqish va ijobiy motivatsiyani shakllantiradi. Keyslar metodi o‘qituvchining 
tafakkur turini kengaytiruvchi, alohida pedagogik paradigma sifatida namoyon bo‘lib, ijodiy salohiyatni rivojlan
tirish va noan’anaviy fikrlash imkonini beradi. Bu jarayon, albatta, ta’lim tizimining demokratlashuvi va moderni
zatsiyalashuvi, pedagogik kreativlik uchun ochilgan keng imkoniyatlar, progressiv tafakkur uslubini shakllanti-
rish hamda pedagogik etika va faoliyat motivatsiyasini rivojlantirish bilan chambarchas bog‘liqdir. Shuningdek, 
ta’lim jarayonida maksimal darajada erkinlik berish – ya’ni o‘qituvchini, mavzuni, topshiriqlarni va ularni yechish 
uslublarini erkin tanlash imkoniyati ham ushbu metodning samaradorligini oshiradi.

TAHLIL VA NATIJALAR
Talabalarni topshiriqlarni yechishda zarur bo‘lgan ko‘rgazmali materiallar (ilmiy maqolalar, video va audio 

yozuvlar, mahsulot namunalari) bilan yetarli miqdorda ta’minlash muhim ahamiyatga ega. Asosiy muammolar 
atrofida birlashtirilgan nazariy materialni oqilona uzatish, o‘qituvchi va talaba o‘rtasida faol hamkorlik muno
sabatlarini shakllantirish zarur. Talaba istalgan vaqtda o‘qituvchiga savol bilan murojaat qilishi, uning shaxsiy 
kuchli jihatlarini rivojlantirishga alohida e’tibor berilishi lozim.

Amaliyotda keys-stadi ko‘pincha bir manbaga asoslangan holda tuziladi. Ushbu yondashuv, manbalar 
ta’siriga ko‘ra, keys-stadi texnologiyasi doirasida keyslarni tasniflashga asos bo‘lishi mumkin. Shunga ko‘ra, 
quyidagi turlardagi keyslarni ajratish mumkin:

•	 Amaliy keyslar – hayotiy vaziyatlarni bevosita tavsiflaydi.

•	 Ta’limiy keyslar – asosan o‘quv jarayonida ta’lim berish va tarbiyalash vazifasini bajaradi.

•	 Ilmiy-tadqiqot keyslari – talabalarda tadqiqotchilik faoliyatini shakllantirishga qaratiladi.

Amaliy keyslarning asosiy vazifasi – hayotiy vaziyat va hodisalarni mukammal darajada aks ettirishdir. 
Ular vaziyatning amaliy modelini yaratadi, talabalarda xulq-atvor andozalarini shakllantirish, qaror qabul qilish 
va ma’lum bilim hamda ko‘nikmalarni o‘zlashtirishga qaratilgan bo‘ladi. Shu bois bu guruhdagi keyslar yuqori 
darajada ko‘rgazmali va mukammal bo‘lishi talab etiladi.

Ta’limiy keyslar mutaxassis kundalik hayotida ko‘p uchraydigan tipik kasbiy vaziyatlarni aks ettiradi va 
birinchi navbatda ta’limiy hamda tarbiyaviy vazifalarni bajarishga xizmat qiladi.

Tadqiqotchilik keyslarining asosiy mazmuni esa insonning vaziyatga oid yangi bilim va ko‘nikmalarni egal-
lashidir. Ularning ta’limiy vazifasi ilmiy tadqiqot ko‘nikmalarini modellashtirish orqali o‘zlashtiriladi. Shu sababli, 
tadqiqotchilik keyslaridan asosan malakali kadrlarni qayta tayyorlash va malaka oshirish jarayonida, ilmiy izla-
nishga tayyor mutaxassislar bilan ishlashda foydalanish maqsadga muvofiqdir.

Dorivor o‘simliklar kursini o‘qitishda quyidagi amaliy keyslardan foydalanish mashg‘ulot sifatini yanada 
oshiradi va talabalar qiziqishini kuchaytiradi:

1.	 Keys. Dorivor o‘simliklarni hayotiy shakliga ko‘ra joylashtirish. Ularni bioekologik xususiyatlariga ko‘ra tahlil 
qilib, bir yillik, ikki yillik va ko‘p yillik turlarga ajrating.

•	 Keysdagi muammoni keltirib chiqaruvchi asosiy sabablarni aniqlang (individual va kichik guruhda).

•	 Muammoni hal qilish uchun bajariladigan ishlar ketma-ketligini belgilang (juftlikda).

2.	 Keys. Na’matak mevalaridan olingan sirop karton qutida saqlanayotganda to‘kilishi va qadoqning zarar-
langani aniqlandi. Analitik tahlil natijasida biologik faol moddalar miqdori me’yoriy hujjatlarga mos kelishi 
belgilandi.

•	 Na’matak siropining qadoqlash vositalariga qo‘yiladigan talablarni o‘rganing.

•	 Biologik faol moddalar (askorbin kislotasi) miqdorining minimal darajasini aniqlang.

•	 Me’yoriy hujjatda belgilangan hajm talablarini solishtirib, xulosaga keling.

3.	 Keys. Qalampir yalpizi barglarida efir moylari 1% dan yuqori chiqdi, biroq GX usulida mentol miqdori 40% 
dan kamligi aniqlandi.

•	 Xom ashyoni tayyorlashdagi kamchiliklarni aniqlang.

•	 Tahlil jarayonida qanday xatoga yo‘l qo‘yilganini ko‘rsating.

•	 Ushbu seriyadagi xom ashyo bo‘yicha tavsiyalar bering.

4.	 Keys. Dorivor o‘simlik xom ashyosini saqlash jarayonida ombor zararkunandalari bilan zararlanish holati 
kuzatildi.

•	 Zararlanish darajasini aniqlang.

•	 Xom ashyodan foydalanish bo‘yicha tavsiya bering.

•	 Saqlash jarayonida qaysi xatolarga yo‘l qo‘yilganini ko‘rsating.

Keyslar bilan ishlash jarayonida talabalar ko‘pincha yangi ma’lumotlarni izlab topishlari zarur bo‘ladi. 
Bunday hollarda ular o‘zlarining shaxsiy xulosalariga asoslangan holda muammoli vaziyat yechimlarini ishlab 
chiqadilar. Ko‘pincha bunday yechimlar turlicha va ko‘p variantli bo‘lishi mumkin.

XULOSA VA TAKLIFLAR 
Dorivor o‘simliklar kursini o‘qitishda keys-texnologiyalardan foydalanish zamonaviy ta’lim talablariga mos 

yondashuv bo‘lib, u nafaqat nazariy bilimlarni mustahkamlash, balki ularni real hayotiy vaziyatlarda qo‘llash 
ko‘nikmalarini shakllantirishga xizmat qiladi. Keys-metod o‘quvchilarni mustaqil fikrlashga, muammoli vazi-
yatlarni tahlil qilishga, guruhda hamkorlikda ishlashga va samarali qaror qabul qilishga yo‘naltiradi. Ushbu 
texnologiya jarayonida talabalar nafaqat bilimlarni egallaydilar, balki ijodiy tafakkur, mantiqiy fikrlash, nutq 
madaniyati, muhit sharoitlariga moslashuvchanlik kabi ko‘nikmalarni ham rivojlantiradilar.

Bundan tashqari, keys-texnologiyalar talabalarda tanqidiy fikrlash, mustaqil qaror qabul qilish va o‘z-o‘zini 
nazorat qilish qobiliyatlarini shakllantirish orqali ularning kasbiy tayyorgarligini oshiradi. Natijada dorivor o‘sim-
liklar kursi faqat nazariy bilim manbai emas, balki amaliyotga yo‘naltirilgan, hayotiy vaziyatlarda zarur bo‘ladigan 
kasbiy kompetensiyalarni shakllantirishga xizmat qiladigan samarali ta’lim kursiga aylanadi.

Foydalanilgan adabiyotlar ro‘yxati:
1.	 Tolipova, J. O. (2007). Biologiya darslarida zamonaviy pedagogik va axborot texnologiyalaridan foydalanish. Toshkent.
2.	 Azimov, I. T. (2024). Biologiya o‘qitish metodikasi. Toshkent: Afzalzoda Books nashriyoti.
3.	 Doniyorov, M., va boshqalar. (2025). Biologiya o‘qitish metodikasidan amaliy mashg‘ulotlar. Toshkent.
4.	 Azimov, I. T., Mirzaboev, T. B., & Toshpo‘latova, N. I. (2025). Biologiya darslarida lokal darajadagi texnologiyalardan 

foydalanish metodikasi. Maktabgacha va maktab ta’limi, (6), 894–897.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

